
«TRIADA» ՍՏՈՒԴԻԱՆ` ՈՐՊԵՍ ՀԱՅԿԱԿԱՆ ԱՐԴԻ ՀԱՄԱԿԱՐԳՉԱՅԻՆ 

ԳՐԱՖԻԿԱԿԱՆ ԴԻԶԱՅՆԻ ԲԱԶՄԱԿՈՂՄԱՆԻ ՈՒ ՎԱՌ 

ԴՐՍԵՎՈՐՈՒՄՆԵՐԻՑ ՄԵԿԸ 

ԱՐՏԱԿ ԱՂԼԱՄԱԶՅԱՆ 

Անհերքելի է այն փաստը, որ գրաֆիկական դիզայն հասկացությունը 

յուրահատուկ գեղարվեստական ստեղծագործական բնագավառ լինելով, ունի 

որոշակի ավանդույթներ, որոնք հատկապես XX-XXI դարերի տեխնիկական 

հնարավորությունների շնորհիվ հարստանում են նոր արտահայտչականու-

թյամբ, իսկ գրաֆիկական դիզայնի ստեղծագործությունները` արտահայտվում 

հասարակության կյանքի համարյա բոլոր բնագավառներում: Համակարգչային 

դիզայնը, ընդամենը մի քանի տասնամյակում աննախադեպ զարգացում 

ապրելով, դիտարկվում է որպես ստեղծագործման ինքնուրույն բնագավառ: 

Ստեղծագործական մտահղացումներն ուղղվում են ոչ միայն ֆունկցիոնալ, 

ուտիլիտար կողմին, այլև գեղարվեստական մտահղացումների իրականացման 

հնարավորություններին1: 

Համակարգչային գրաֆիկական դիզայնն այն մասնագիտությունն է, որի 

պրոֆեսիոնալ գեղարվեստական միջոցներն ու հնարները, պահպանելով նա-

խորդ մշակույթների ձեռքբերումներն ու ավանդույթները, անընդհատ 

հարստանում են նոր հնարավորություններով, հեղինակների գեղարվեստա-

կան մտահղացումներին նոր պլաստիկ արտահայտչականություն հաղորդելով, 

հաճախ հասնելով տեսողական այնպիսի էֆեկտների, որոնք գրավում են 

                                                 
1 Նման բնագավառներից գրաֆիկական դիզայնում կարելի է նշել Արթ-դիզայնը: Այս 

ուղղության ստեղծագործությունները լիովին զուրկ չեն ֆունկցիոնալությունից, սակայն 

նրանց հիմնական առանձնահատկությունը դեկորատիվությունն է, որի պատճառով աշ-
խատանքները հաճախ դառնում են զուտ «ցուցահանդեսային»: Արթ-դիզայնի նման 

հատկանիշները մեկնաբանվում են նաև հետևյալ կերպ. «փաստորեն նախագծվում են 

էմոցիաներ»: Демидова А. Блок 1. Теория и методология проектирования в дизайне. 
2015-01-24. http://studopedia.org/8-50306.htm: 

դիտողի ուշադրությունն անսովոր լուծումներով ու կատարողական բարձր 

վարպետությամբ: Ժամանակակից գրաֆիկական դիզայնի արտահայտչակա-

նության հիմքում ընկած է գեղարվեստական սինթեզի գաղափարը, քանի որ 

կիրառվող հնարներն ու մեթոդները ներգրավում են ստեղծագործական գոր-

ծունեության ամենատարբեր բնույթի տարրեր, որոնց պրոֆեսիոնալ նրբու-

թյունները հաճախ նկատելի ու հասկանալի են նեղ մասնագիտական ուղղվա-

ծություն ունեցող արվեստագետներին: Համակարգչային գրաֆիկական դիզայ-

նում հաճախ համադրվում են տեխնիկական և գեղարվեստական ոճեր ու 

հնարներ, որոնք ոչ վաղ անցյալում հնարավոր է՝ անհամատեղելի համարվեին: 

Այսօր համակարգչային գրաֆիկայի բազմաբնույթ լինելը հարստացրել է բնա-

գավառի ստեղծագործական ոչ միայն գեղարվեստական տեսակները, այլև 

ընդլայնել դրանց ուսումնասիրության հնարավորություններն արվեստաբանու-

թյան համար: 

Հայաստանում համակարգչային գրաֆիկական դիզայնը նոր զարգացող 

մասնագիտություններից է£ Բնագավառի ճանաչողության և զարգացման հա-

մար այսօր խիստ կարևոր է ուսումնասիրել գոյություն ունեցող ստեղծագործու-

թյունները, որոնց կարևորագույն նմուշներից են «Triada» ստուդիայի մի քանի 

գործերը` «Շողակաթ» և վեմստուդիայի համար ստեղծված անիմացիոն տե-

սահոլովակները և հատկապես վերջերս “Apple” ընկերության բարձրագույն 

մրցանակին արժանացած “Shadowmatic” ժամանցային մոբայլ գեյմը (ձեռքի 

բջջային հեռախոսների համար նախատեսված խաղ): Հոդվածի նպատակն է 

վերլուծել ստեղծագործական խմբի գործերի գեղարվեստական առանձնա-

հատկությունները£ Այդ կապակցությամբ գիտական խնդիրներ են միջավայրի և 

օբյեկտի ներդաշնակեցման վերլուծությունը, հորինվածքային լուծումների 

բացահայտումը, այդ թվում՝ բովանդակ ձևերի ուրվագծի և մակերևույթների 

պլաստիկական առանձնահատկությունները, նյութականացման ասպեկտները, 

լուսաստվերի և կետայնության հարցերը, մասշտաբը և մասշտաբայնությունը, 

գույնը, անիմացիայի դինամիկայի և ստատիկայի փոխհարաբերությունները և 

տեղադրական խնդիրները£  

«Triada» ստուդիան հիմնադրման օրից ի վեր (1993 թ.) իրականացրել է 

համակարգչային գրաֆիկական դիզայնի մի շարք նախագծեր, որոնք բազ-

մաբնույթ են թեմաներով, կերպարային, հորինվածքային, գունային գամմայի և 

գեղարվեստական լուծմամբ:  

«Triada» ստուդիայի 2015 թ. ստեղծագործական հաջողություններից է 

IOS խաղերի համաշխարհային ինդուստրիայի «APP STORE» բնագավառում 

2015 թ. լավագույն համակարգչային խաղ ճանաչված «Shadowmatic»-ը2: Մաս-

նակիցների խոստովանությամբ խաղը մտահղացել էին դեռևս 2013 թ.: Մոտ 

քսան տարի է՝ «Triada» ստուդիայի ստեղծագործական գործունեության մեջ է 

մտնում նաև ֆիլմերի համար հատուկ էֆեկտներ, հեռուստահաղորդումների 

ծրագրեր և գովազդային հոլովակներ ստեղծելը: Այդ պատճառով զարմանալի 

չէ, որ «Shadowmatic»-ում օգտագործված տեսողական ոճն ու լուսավորության 

ֆոտոռեալիստական համակարգը մեծ դեր ունեն խաղում՝ ստանալով կեր-

պարային ուրվապատկերային և իմաստային ծանրաբեռնվածություն: «Այսօր 

գոյություն ունեցող IOS հիմքի վրա ստեղծված գլուխկոտրուկների ողջ բազ-

մազանության մեջ իրապես ուշադրության են արժանի միայն որոշ նախագծեր, 

մեծ մասը զուրկ է նոր իդեաներից: Մեկը այդպիսի խաղերից կդառնա Sha-

dowmatic-ը` մեդիտացիոն եռաչափ գլուխկոտրուկը, որը ստվերների թատրոնի 

յուրօրինակ վարիացիա է»3: Ստվերների թատրոնի հետ պատկերավոր հա-

մեմատությունը և՛ հատկանշական է, և՛ ցույց է տալիս հեղինակների գեղար-

վեստական մտահղացման ստեղծագործական բնույթը. որոշակի է հայ ազ-

գային հնագույն թատրոնի խամաճիկային պատկերային, կերպարային ար-

տահայտչականության ավանդույթների խիստ վերաիմաստավորված ժամա-

նակակից դրսևորումը, որն ինքնին եզակի երևույթ է այդ բնագավառում: 

Նման գնահատականի համակարգչային խաղն ըստ արժանվույն 

գնահատվեց ինչպես համակարգչային գրաֆիկայի հիանալի կատարողական 

մակարդակի, այնպես էլ անսովոր մտահղացման համար. լույսի շողի մեջ 

աբստրակտ եռաչափ օբյեկտները պտտելով՝ պատի վրա առաջացող նրանց 

փոփոխվող ստվերներից գոյանում են ճանաչելի առարկայական կամ կեր-

պարային ուրվապատկերներ: Ըստ էության այս համակարգչային գրաֆիկայի 

3D խաղը գլուխկոտրուկ է:  

Հեղինակներն այսպես են մեկնաբանում «Shadowmatic»-ի առանձնա-

հատկությունները. «Խորասուզվելով «Shadowmatic» խաղի պրոցեսի մեջ, որոշ 

ժամանակ անց զգում ես, որ փազզլի գլուխկոտրուկը լուծելուց հետո այն (խա-

ղը) մեղմորեն վերածվել է պատին ստվերի միջոցով բազմազան ու անսպասելի 

ուրվապատկերներ նկարելու ստեղծագործական պրոցեսի: Այն, որ այդ 

պրոցեսը պակաս հետաքրքրական չէ, քան փազզլի գլուխկոտրուկի լուծելը, 

                                                 
2/https://itunes.apple.com/ru/app/shadowmatic/id775888026?mt=8/ 
3 Позднякова Ю. Театр теней в новаторской головоломке Shadowmatic для ИОС. 
25.12.2013. http://www.3dnews.ru/tags/triada%20studio%20games 

մեզ համար հայտնություն էր: Խաղի տեսողական (վիզուալ) և աուդիո-մթնո-

լորտը նպաստում է թուլացմանը և որոշ իմաստով իրականությունից անջատ-

վելուն: Այդ է պատճառը, որ մենք օգտագործում ենք meditative բառը «Shadow-

matic»-ի նկարագրության համար»
4
: 

«Shadowmatic» խաղը նպաստում է երևակայության զարգացմանը, ունի 

70 «մակարդակներ» (level), որոնք ներկայացված են 9 եզակի սենյակներում, 

տարբեր ոճական և իմաստային ձևավորմամբ, խաղի ընթացքն ուղղորդվում է 

երաժշտությամբ: Խաղը ստեղծված է Metal–ի միջոցով և ակտիվորեն օգտա-

գործում է iPhone կամ iPad–ների գիրոսկոպն ու ակսելերոմետրը, սարքի տե-

սախցիկի թեքությունից ելնելով ` փոխում դիտակետի անկյունը: 
«Triada» ստուդիան 2015 թ. հունվարին ստեղծված «Shadowmatic» հա-

մակարգչային խաղի համար «Apple» ընկերության կողմից արժանացավ Apple 

Design Awards մրցանակի: Մրցույթին մասնակցում էին 9 ընկերություններ, 

որոնց թվում` «Robinhood Markets» և «Flexibits»: Apple Design Awards ամե-

նամյա մրցանակը WWDC կոնֆերանսի ժամանակ տրվում է լավագույն մաս-

նակիցներին: Որպես հիմնական չափանիշ հաշվի է առնվում դիզայնը, ինչպես 

այսպես կոչված «ինտերֆեյսի արտաքին տեսքը»5, այնպես էլ տեխնիկական 

կատարումը: 

«Shadowmatic»-ը Մոսկվայում արժանացավ նաև DevGAMMAwards  

2015-ի միջազգային երկու մրցանակների` «Լավագույն գրաֆիկայի» և «Մեդիա 

ընտրության» համար: Մրցանակաբաշխությունը տեղի ունեցավ միջազգային 

կոնֆերանսի շրջանակներում6: 

«Շողակաթ» հեռուստաընկերության համար ստեղծված «Field» (Դաշտ) 

(2013 թ.) անիմացիոն ստեղծագործությունը կատարված է 3D ձևաչափով, որին 

համադրված է տեսաֆիլմերի նկարահանումը. մարդկային կերպարը 

«տեղադրվում» կամ ներդաշնակորեն «կապվում» է 3D-ով ստեղծված բնա-

նկարի հետ: Հորինվածքում տարածական միջավայրը ընդարձակ կանաչ ծաղ-

կազարդ դաշտն է, որ ձգվում է մինչև հորիզոնի գիծը՝ ավարտվելով ցածրադիր 

բլուրների գոգավորություններով: Երկնքում ամպերի շարժումն ու լույսի 

փոփոխությունները ստեղծում են դինամիկ, բնական տպավորություն: Թեման 

                                                 
4 https://itunes.apple.com/ru/app/shadowmatic/id775888026?mt=8. 
5 http://siliconrus.com/2015/06/shadowmatic-ada/. 
6 http://golosarmenii.am/article/28660/armyanskaya-igra-Shadowmatic-stala-obladatelem-
dvux-nagrad-mezhdunarodnoj--premii-DevGAMM-Awards-2015. 

արտահայտված է որոշակի սյուժետայնությամբ, որտեղ մեծ տեղ են գրավում 

այլաբանական իմաստ ունեցող տարրերը: Բնանկարի կենտրոնում ոլորուն 

չորացած տպավորություն թողնող ծառի բունը «կենդանանալով» վերաճում է 

հսկայական կանաչ սաղարթախիտ ծառի՝ արտահայտելով զարթոնքի և 

վերածննդի գաղափարը: 

«VEM MEDIA ARTS»-ը (2014 թ.) «Triada» ստուդիայի ստեղծագոր-

ծական յուրահատուկ մտահղացումներից է: Այն, եռաչափ գրաֆիկայի անի-

մացիա լինելով, առանձնանում է գեղարվեստական մտահղացման լակոնիզ-

մով, նրբաճաշակությամբ: Տեսահոլովակային հորինվածքն ունի դինամիկ, 

արագ զարգացող ընթացք: Հորինվածքի հարթության ներքին տարածակա-

նության մեջ առաջին պլանից դեպի խորքային հատված պարուրաձև գծերով 

ընթացող լույսի փոքրաչափ կետերը «հավաքվելով» ստեղծում են գրաֆիկա-

կան հարթային գծանկար, որը, շեփորը ձեռքին, թևավոր հրեշտակ է: Նրա 

կերպարն ուրվագծվում է քառակուսու ֆոնին՝ ստեղծելով միասնական հորին-

վածք, որն ամբողջանում է ստորին մասում՝ VEM MEDIA ARTS գրառումով: 

«VEM MEDIA ARTS»-ը գունային լուծմամբ կոնտրաստային է. սկզբում գու-

նային լուծումը կառուցված է մուգ մանուշակագույնի և լույսի սպիտակ կետային 

և տարածական դրսևորումների վրա, իսկ վերջում` սևի և սպիտակի: «Triada» 

ստուդիայի «VEM MEDIA ARTS»-ը ստեղծվել է VEM ֆիլմերի արտադրության 

ընկերության համար:  

Մեր կողմից այս հոդվածի սահմաններում դիտարկված համակարգ-

չային գրաֆիկայի բազմաբնույթ դրսևորումները «Triada» ստուդիայի այսօր 

արդեն ճանաչում ստացած տեսողական, հոլովակային, գովազդային և այլ 

ստեղծագործությունների մի մասն են միայն, որոնք, սակայն, լուրջ հայտ են 

հայկական ժամանակակից համակարգչային գրաֆիկական դիզայնի մասին 

մասնագիտորեն խոսելու և որ ամենակարևորն է` որպես երևույթ այն խո-

րապես ուսումնասիրելու համար: 

Ըստ կատարված ուսումնասիրության՝ «Տրիադա» ընկերության՝ վերևում 

քննարկված գրաֆիկական գործերը պատկանում են եռաչափ գրաֆիկայի 

ուղղությանը£ Հորինվածքային տեսակետից նրանց առանձնահատկություննե-

րից է տարածական հարթությունների, լուսային էֆեկտների, գունային լուծում-

ների, կերպարային ու պատկերային բազմազանությունը: Տեխնոլոգիական 

առումով «Տրիադա» ընկերությունը նախապատվությունը տալիս է եռաչափ 

գրաֆիկական ծրագրերին:  

ԱՄՓՈՓՈՒՄ 
«Տրիադա» ընկերության՝ վերևում քննարկված գրաֆիկական գործերը 

պատկանում են եռաչափ գրաֆիկայի ուղղությանը£ Հորինվածքային տեսա-
կետից նրանց առանձնահատկություններից է տարածական հարթությունների, 

լուսային էֆեկտների, գունային լուծումների, կերպարային ու պատկերային 

բազմազանությունը: Տեխնոլոգիական առումով «Տրիադա» ընկերությունը նա-
խապատվությունը տալիս է եռաչափ գրաֆիկական ծրագրերին:  

 

Բանալի բառեր - գրաֆիկական դիզայն, համակարգչային տեխնոլո-
գիաներ, գեղարվեստական սինթեզ, անիմացիա, գեղարվեստական առանձ-
նահատկություններ, եռաչափ գրաֆիկա, գեղարվեստական մտահղացում, 

էֆեկտներ, «Triada» ստուդիա, օբյեկտներ:  

СТУДИЯ «TRIADA» КАК ОДНО ИЗ МНОГОСТОРОННИХ И ЯРКИХ 
ПРОЯВЛЕНИЙ АРМЯНСКОГО СОВРЕМЕННОГО ГРАФИЧЕСКОГО ДИЗАЙНА 

АРТАК АГЛАМАЗЯН 

В Армении компьютерный графический дизайн – одна из новых раз-
вивающихся профессий. Рассмотренные в статье графические работы студии 
«Triada» принадлежат к направлению трехмерной компьютерной графики. В 
композиционном смысле их особенностью является многообразие пространст-
венных плоскостей, световых эффектов, цветовых, образных и изобразитель-
ных решений. В технологическом смысле студия «Triada» отдает предпочтение 
программе трехмерной графики. 

 

Ключевые слова - графический дизайн, компьютерные технологии, 
художественный синтез, анимация, художественные особенности, трехмерная 
графика, художественный замысел, эффекты, студия “Triada”, объекты. 

  
 

“TRIADA” STUDIO - ONE OF THE MULTILATERAL AND BRIGHT 
MANIFESTATIONS OF THE ARMENIAN MODERN GRAPHIC DESIGN 

ARTAK AGHLAMAZYAN 

This article considers the graphic works of the “Triada” company, a three-
dimensional computer graphics art flow. The singularity of “Triada” lies in the 
range of multiplicity of image and feature-based spatial planes, light effects, colour 

decisions. In the sense of composition, feature-based flow visualization. As far as 
technology is concerned the “Triada” company’s selection is three-dimensional 
graphics. 
 

Key words - graphic design, computer technologies, artistic synthesis, 
animation, artistic singularities, three-dimensional graphics, artistic thoughts, 
effects, “Triada” studio, objects. 

